
Çështjet:

1. Prezantimi i rendit të ditës dhe anëtarit të ri të KS

Takimi u hap nga znj. Irena Malolli në rolin e zv. kryetares, në mungesë të znj. Hatixhe Bylykbashi (kryetare). Znj. Malolli uroi mirëseardhjen pjesëmarrësve dhe bëri prezantimin e anëtarit të ri të këtij komiteti, z. Gentian Likaj, të cilin e konsideroi si një vlerë të shtuar në këtë komision. Më pas prezantoi agjendën e ditës dhe fjalën ia kaloi znj. Ejvis Gishti për të vazhduar moderimin e takimit. Znj. Gishti prezantoi pjesëmarrësit me objektivin e agjendës: “Diskutimi lidhur me procesin e përkthimit të nevojave të tregut të punës në rishikime të kualifikimeve ekzistuese apo në kualifikime të reja (bazuar në studimin e bërë për nevojat në fushën TIK, eksperiencën dhe ofertën ekzistuese)”. Gjithashtu, znj Gishti i uroi mirëseardhjen përfaqësuesit të AKPA-s, z. Gentian Bajraktari, në rolin e vëzhguesit.

2. Prezantimi i ofertës së AFP-së në TIK
Në vijim, znj. Gishti orientoi gupin e punës për nivelet e Kornizës Shqiptare të Kualifikimeve dhe ofertën ekzistuese të kualifikimeve TIK që përfshihen në këtë Kornizë. Znj. Gishti shpjegoi sesi është renditja e dokumenteve të cilat zhvillohen në AKAFPK, të cilat fillojnë me hartimin e standardit të profesionit, me hartimin e standardit të Kualifikimit Profesional e më pas Skeletkurrikula, për çdo nivel të kualifikimeve (II-V të KSHK-së). Takimi vijoi me një përmbledhje të takimit të mëparshëm lidhur me nevojat e dala nga studimi i tregut të punës në fushën e TIK. U prezantua lista e nevojave të tregut të punës të dala nga studimi për fushën e TIK. Znj. Gishti qartësoi grupin e punës se nga tabela e nevojave duhet të identifikoheshin vetëm ato nevoja që mund të përfshihen/realizohen nga arsimi profesional. Në vijim të kësaj, znj. Irena Malolli kërkoi që të bëhen dy filtrime: filtrimi i parë, çfarë mund të realizohen me kualifikime të AP-së nga kolona e nevojave të tregut të punës dhe filtrimi i dytë çfarë është e përfshirë ose jo në ofertën aktuale të AP-së. Znj. Ejvis Gishti shtoi se duhen parë dhe ato nevoja të cilat përfshihen edhe në nivelin e V të KSHK-së, që për momentin nuk ofrohen në institucionet e AP-së. U diskutuan të gjitha nevojat e studimit duke përjashtuar nevojat që nuk i mbulon dot AP. Pas një analize të detajuar grupi i punës vendosi të mos marrë në konsideratë nevojat e mëposhtme:
· Software Engineer/ Architect
· Business Analyst (for software design)
· IT Engineer / Sys Admin
· Network Engineer
· Accountant
· Electric engineer
· Electronic engineer
· Geo informatics engineer
· Secretary
Menjëherë pas evidentimit të nevojave që mbulon AP, filloi puna për krahasimin e çdo kualifikimi ekzistues duke paraqitur standardet e kualifikimeve dhe kurrikulën përkatëse. Detyra e rradhës e anëtarëve të KS për këtë ushtrim ishte të evidentohej në rastin se, në këto oferta ekzistuese kishte mungesa të adresuara të nevojave aktuale. 
I pari në listën e diskutimeve ishte Kualifikimi Profesional “Teknologji Informacioni dhe Komunikimi”, 2 vjeçar, niveli II i KSHK-së. Znj. Gishti shpjegoi se, pas mbarimit të këtij kualifikimi, individi pajiset me Certifikatën Profesionale si ndihmës të këtij niveli, si dhe me Suplementin e kësaj certifikate, që përmban të gjithë skeletkurrikulën e realizuar prej tij. Ky kualifikim aktualisht ofrohet në 11 shkolla publike. Pas analizës së thelluar të përmbajtjes së këtij kualifikimi dhe kurrikulës ekzistuese, grupi dakordësoi se nevojat janë të pasqyruara në skeletkurrikul. U sugjerua të shtohen teknologjitë e ndryshme ose programet e veçanta (z. Gentian Likaj), si dhe të përfshihen Python dhe PHP si module me zgjedhje (z. Dritan Mezini). Gjithashtu, u propozua se duhet të shihet me shumë kujdes dhe rëndësi përfshirja e cyber security dhe digital marketing (z. Irena Malolli).
Analiza vazhdoi me kualifikimet profesionale të niveli të IV të KSHK-së: Rrjete të dhënash, Programim, Mbështetje të përdoruesve TIK, Zhvillim website, Multimedia, Rrjete të dhënash (pilot GIZ), Inxhinieri Informatike Softuerësh (4 vjeçar). 
Për kualifikimin “Rrjete të Dhënash” u sugjerua që në kurrikul të shtohen më tepër orë programimi pasi është e nevojshme për tregun e punës dhe i aftëson më tepër të rinjtë për sfidat e tregut (z. Dritan Mezini). Znj. Gishti shpjegoi se aktualisht ka një kualifikim profesional të dedikuar për programimin. Kjo u mbështet nga znj. Hedije Gjoni, e cila tha se, përveç kualifikimit të dedikuar për programim, nxënësit marrin njohuri programimi edhe gjatë nivelit të II-të. 
Për kualifikimin profesional “Programim”, z. Dritan Mezini dhe z. Endri Sina konstatuan se programimi në gjuhën swift, që është pjesë e kurrikulës, është një gjuhë e vjetër dhe ka vite që nuk përdoret. Anëtarët e KS propozuan që kjo gjuhë të rishikohet në kurrikul dhe të zëvendësohet me një gjuhë programimi aktuale, që të jetë e nevojshme dhe më e përshtatshme për tregun. Gjithashtu, z. Endri Sina tha se moduli me zgjedhje të detyruar “Projektim dhe ndërtim i aplikacioneve hibride” ishte e paqartë se si bëhej zbërthimi i këtyre aplikacioneve hibride dhe se nuk e kuptonte se çfarë ka në fokus ky aplikacion.
Për kualifikimin profesional “Multimedia”, znj. Gishti vuri në dukje se, ky kualifikim pati një sfidë të madhe për hartimin e përmbajtjes. Pas analizës së kurrikulës të këtij kualifikimi, z. Endri Xhina evidentoi se mungon një ndër elementet më të kërkuar sot të industrisë në multimedia, që është ndërtimi i lojërave (game design). Githashtu, grupi evidentoi se, mungonin sistemet e transmetimit, por u shpjegua se ka kualifikim profesional të dedikuar telekomunikacionit në fushën e elektronikës, që përfshin dhe sistemet e transmetimit.
Znj Irena Malolli shtoi se, nuk shihte të pasqyruara në kurrikul kërkesën dhe detyrimin për respektimin e vet rregullimit të veprimtarisë, vet rregullimit në media, etikës në punë dhe mbrojtjes së të dhënave. U shpjegua se, është një rubrikë më vete në standardet e kualifikimit që i dedikohet respektimit të kodit dhe etikës në punë, privatësisë dhe të drejtës së autorit.
Për kualifikimin profesional “Inxhinieri Informatike Softuerësh”, pas analizimit të përmbajtjes së kurrikulës aktuale, u propozua rishikimi i saj dhe përditësimi me ndryshimet e fushës duke qenë se, kurrikula ka mbi 7 vjet që zbatohet e pandryshuar. Gjithashtu z. Endri Sina propozoi se titulli i kualifikimit duhet të rishikohet me patjetër pasi nuk mund të titullohet inxhinieri, sepse ai është një titull që fitohet me arsimin e lartë.
Pjesa e dytë e takimit u përqendrua në propozimet e anëtarëve të KS për kualifikime të reja që mund të shtohen dhe nivelin përkatës të tyre. Në këtë kuadër, znj. Irena Malolli propozoi se duhej më shumë kohë për të menduar për kualifikimet e reja të munguara aktualisht por një nevojë emergjente është Cyber security. Në mbështetje të kësaj, z. Endri Sina evidentoi se çështja e sigurisë kibernetike është shumë e rëndësishme për vendin aktualisht. Pas diskutimit, anëtarët propozuan që të ofrohet si një kualifikim i nivelit të V të KSHK-së. 
3. Përcaktimi i agjendës për takimin e ardhshëm

Në fund të këtyre diskutime, znj. Ejvis Gishti u kërkoi pjesëmarrësve që pas një analize të materialeve (kualifikim, skeletkurrikula dhe nevojat e evidentuara nga studimi) të vijnë me sugjerime për kualifikime të reja (niveli II-V të KSHK-së) dhe rishikim të kualifikimeve ekzistuese. Afati për përgjigje u la data 15 janar 2023.
Në takimin e rradhës do të diskutohen nevojat për kurse afatshkurtra në fushën e TIK-ut. Në përmbyllje të takimit, znj. Ermira Shyti (Risi Albania) ju konfirmoi anëtarëve të KS se, në kuadër të ngritjes së kapacitetit të Komitetit Sektorial, do të organizohet një vizitë studimore në Estoni, gjatë javës 22-26 janar. 
4. Konkluzione

· Evidentimi i nevojave të tregut të punës në fushën e TIK, të dala nga studimi, që mund të mbulojë/adresojë arsimi profesion, për nivelin II-V të KSHK-së. 
· Për kualifikimin profesional “Teknologji Informacioni dhe Komunikimi”, niveli II i KSHK-së, u sugjerua të shtohen teknologjitë e ndryshme ose programet e veçanta, të përfshihen Python dhe PHP si module me zgjedhje, si dhe të shihet me kujdes dhe rëndësi përfshirja e cyber security dhe digital marketing.
· Për kualifikimin profesional “Programim” u propozua të rishikohet gjuha e programimit Swift në kurrikul dhe të zëvendësohet me një gjuhë programimi aktuale.
· Për kualifikimin profesional “Multimedia” u evidentua se mungon një ndër elementet më të kërkuar sot të industrisë së multimedias që është ndërtimi i lojërave (game design).
· Për kualifikimin profesional “Inxhinieri Informatike Softuerësh” u propozua rishikimi i saj dhe përditësimi me ndryshimet e fushës, si dhe rishikimi i titullit të kualifikimit.
· Për kualifikime të reja u propozua që Cyber security të ofrohet si një kualifikim i nivelit të V-të të KSHK-së. 

